
				Halaman ini tervalidasi

208  Orang Toerki dan orang Rus.





itoe benteng dan kibarken bendera boelan sebla boeat pegantinja.

 Tahir pacha kasi tinggal sabagian balatentaranja aken djaga itoe benteng jang baroe dirampas.Dengen laen-laen tentaranja ia balik pada Serdar Ekrim aken kasi rapport ini kamenangan. Mohamed Ali pacha mendjadi senang hati dan poedji ketjakepannja Tahir pacha dengen ia poenja barisan, jang begitoe tjepet dapet rampas satoe benteng jang penting. Kamoedian ini panglima prang kasi madjoe teroes ia poenja pasoekan prang, aken menjerang moesoenja di kota Jaila.

 Blon madjoe bebrapa djaoe, barisan Toerki telah ketemoe balatentara Rus jang kaloear darikota Jaila. Kadoea fihak saling menembak dengen heibat, hingga swaranja meriam kadengerait amat santer.

 Setelah matahari ampir masoek, orang Rus tiada bisa lahan berprang lebi lama melawan moesoe jang kawanannja lebi besar. Itoe hari djoega pasoekan prang dari Mohamed Ali pacha dapet reboet itoe kota, dengen dapet tawan kira-kira 1000 orang Rus serta dapet rampas banjak snapan, meriam dan laen-laen pekakas prang. Karoesakan pada fihak angkatan prang Toerki tiada sebrapa, djika dibandingken dengen karoesakan pada fihak moesoenja dan lagi iaorang telah dapet reboet kota Jaila. Betoel ini ada satoe kota ketjil sadja, tetapi dengen ini kamenangan hatinja balatentara Toerki mendjadi goem-

